
SESIÓN ORDINARIA DA XUNTA DE GOBERNO LOCAL DO DIA 27 DE ABRIL DE 2015

No despacho de Alcaldía do Concello de Cambre, ás dez horas do día vinte e sete de abril de 
dous mil quince, baixo a presidencia do señor alcalde don Manuel Rivas Caridad, reúnese a Xunta 
de Goberno Local, co fin de realizar a sesión ordinaria convocada para o efecto.

Asisten  os  concelleiros  que  a  continuación  se  relacionan,  segundo  nomeamento  efectuado 
mediante Resolución da Alcaldía número 997 de data 17 de xuño de 2011: dona Maria Jesús 
González Roel, dona Rocio Vila Díaz, don Fernando Caride Suárez, don Santiago Manuel Ríos 
Rama e don Manuel Marante Gómez.

Non asisten e  presentan  escusa  don Felipe  Andreu  Barallobre  e  dona  Marta  Maria  Vázquez 
Golpe.

Intervén como secretaria da Corporación dona Maria Luisa de la Red Ampudia.

Aberto  o  acto  pola  presidencia,  examinaronse  os  asuntos  incluídos  na  orde  do  día  da 
convocatoria.

1º.-Aprobación, se procede, do borrador da acta da sesión ordinaria de data 21 de abril de 
2015

O señor presidente pregunta aos asistentes se desexan formular algunha observación ao borrador 
da acta correspondente á sesión ordinaria da Xunta de Goberno Local de data 21 de abril de 2015 
e, ao non se formular, a Xunta de Goberno Local, por unanimidade dos seis membros presentes 
que  asistiron  á  citada  sesión  (non  asistiu  don  Felipe  Andreu  Barallobre),  aprobou  o  citado 
borrador.

2º.- Correspondencia

-  Anuncio da Xunta Electoral de Zona da Coruña, respecto da presentación, por cada un dos 
municipios que integran as candidaturas ás eleccións locais convocadas por Real decreto 233/15, 
de 30 de marzo.

-  Resolución  número  2015/7611  da  área  de  Desenvolvemento  Económico,  Turismo  e  Medio 
Ambiente. Sec. de Promoción Económica e Emprego da excma. Deputación provincial da Coruña, 
pola  que  se  aproba  a  concesión  provisional  de  subvencións  correspondentes  ao  programa 
FOO23B de socorrismo dirixido aos concellos da provincia durante o exercicio 2015. Figura o 
Concello  de Cambre  co  obxecto  “Servizo  de  socorrismo na piscina  municipal  de  Castros  do 
Bosque de Cecebre-Cambre”, cun importe de subvención de 6.000,00 euros. ((Boletín Oficial da 
Provincia número 74, do día 22 de abril de 2015).

- Anuncio do Consorcio das Mariñas, de aprobación inicial da modificación do Regulamento de 
funcionamento dos servizos de lacería, cancería, sacrificio e xestión final de cadáveres de animais 
domésticos e salvaxes en catividade no territorio do Consorcio As Mariñas. (Boletín Oficial da 
Provincia número 77, do día 27 de abril de 2015).

- Orde do 20 de abril de 2015, da Consellería de Traballo e Benestar, pola que se regulan as 
axudas económicas para a atención da primeira infancia en escolas infantís 0-3 non sostidas con 

fondos públicos a través do programa Cheque infantil e se procede á súa convocatoria.(Diario 
Oficial de Galicia número 78, do 27 de abril de 2015).

- Orde do 20 de abril de 2015, da Consellería de Traballo e Benestar, pola que se establecen as 
bases  reguladoras  e  se  procede  á  convocatoria  para  o  ano  2015  das  subvencións  para  o 
financiamento da formación e da actividade laboral dos contratos para a formación e aprendizaxe 
regulados polo Real decreto 1529/2012, do 8 de novembro.(Diario Oficial de Galicia número 78, 
do 27 de abril de 2015).

- Resolución do 15 de abril de 2015 do Instituto Enerxético de Galicia, pola que se aproban as 
bases reguladoras das subvencións aos proxectos dinamizadores das áreas rurais de Galicia para 
proxectos de enerxías renovables, cofinanciadas co Fondo Europeo Agrícola de Desenvolvemento 
Rural (Feader) no marco do PDR de Galicia 2007-2013, e se anuncia a convocatoria para o ano 
2015. (Diario Oficial de Galicia número 78, do 27 de abril de 2015).

3º.- Informe respecto das resolucións ditadas pola alcaldía e polos concelleiros delegados 
da área, e informes respecto doutros asuntos de área

Os presentes danse por enterados das resolucións ditadas dende a última Xunta de Goberno 
Local.

Informes do concelleiro delegado da área de Deportes, Xuventude e Voluntariado

Don Fernando Caride Suárez informa que rematará a obra da instalación de céspede artificial no 
campo de fútbol Dani Mallo. Engade que se prevé que esta semana se contrate o sistema de 
rega.

A continuación informa que a fin  de semana tivo lugar  o obradoiro de hostalería,  no que se 
ampliaron  dez  prazas  máis  polas  solicitudes  presentadas,  e  di  que  se  desenvolveu  con 
normalidade.

Informes da concelleira delegada da área de Urbanismo e Medio Ambiente

Dona Rocio Vila Díaz informa que o Ministerio de Fomento, mediante escrito rexistrado de entrada 
co número 589 o día 21 de abril do ano que andamos, solicita máis informes respecto do plan 
xeral para facer o pertinente informe sectorial.

A seguir dá conta do escrito da Secretaría de Estado de Infraestruturas, Transporte e Vivenda, 
Ministerio  de  Fomento,  rexistrado  de  entrada  co  número  581  o  día  20  de  abril  do  ano  que 
andamos, ao que achega informe vinculante relativo ao documento previo á aprobación inicial do 
Plan xeral de ordenación municipal de Cambre.

Tamén enviou informe a Consellería de Medio Ambiente, Territorio e Infraestruturas, mediante 
escrito rexistrado de entrada co número 555 o día 16 de abril de 2015, con respecto a costas.

A seguir,  dona Rocio Vila Díaz dá conta do escrito da Consellería do Medio Rural e do Mar,  
Secretaría Xeral do Medio Rural e Montes, rexistrado de entrada co número 439 o día 30 de 
marzo de 2015, ao que achega informe sectorial respecto da aprobación inicial do Plan xeral de 
ordenación municipal de Cambre.

Igualmente informa que o Ministerio de Industria, Enerxía e Turismo remitiu informe pertinente en 
relación  co  Plan  xeral  de  ordenación  municipal,  segundo  o  escrito  rexistrado  de  entrada  co 
número 556 o día 16 de abril do ano que andamos.

Para rematar a súa intervención, dona Rocio Vila Díaz informa que toda esta documentación se 
remitirá ao equipo redactor para rectificar as deficiencias pertinentes.

Informes do concelleiro delegado da área de Obras e Servizos

Don Manuel Marante Gómez informa que respecto do semáforo de Enxertos, virán os técnicos de 
Fomento para ver os perfiles da zona de peóns. Engade que espera que nestes días se dea o 
visto e prace a toda a obra.

A continuación tamén informa que se deu orde para poñer  en funcionamento  con pulsada o 
semáforo da casa das Palmeiras.

Igualmente informa que se fixo a semana pasada unha  selección de cinco persoas que están 
cobrando o Risga,  para  a  limpeza de mobiliario  urbano durante sete  meses,  e se prevé que 
comecen o día 4 de maio.

Para  rematar  a  súa  intervención,  don  Manuel  Marante  Gómez  informa  que  se  solicitou  a 
subvención para parques empresariais para rematar a pavimentación no polígono industrial do 
Espírito Santo así como o saneamento e remodelación de beirarrúas nas rúas Fleming e Lumiere.

Informes do concelleiro delegado da área de Cultura e Turismo

Don Santiago Manuel Rios Rama informa que con motivo da celebración do día das letras galegas 
o vindeiro día 17 de maio, se repartirá nos CEIPS e IES do concello o libro titulado “Quintana 
viva”, de Xosé Filgueira Valverde.

A seguir informa que o vindeiro sábado, día 2 de maio, no centro sociocultural do Graxal, ás 21.00 
horas, terá lugar a actuación de Federico Pérez, co seu monólogo “Porque tiña que haber de 
todo”. Engade que é para público en xeral e a entrada é de balde.

Informes da concelleira delegada da área de Igualdade, Benestar Social, Sanidade e Educación

Dona Maria Jesús González Roel informa que o mércores da semana pasada tivo lugar o primeiro 
consello  escolar  da  escola  infantil  do  Temple,  formado  por  representantes  do  Concello,  do 
Consorcio de Benestar e representantes da Galiña Azul da Barcala, e tamén se celebrou o que 
correspondería  da Barcala.  Engade que se deu conta  de todas as  solicitudes que había,  se 
cubriron as solicitudes ao 100% nas dúas e todavía quedaron nenos en lista de espera.

A continuación, informa que se iniciará o prazo de inscrición para o “Concilia tarde” e para os 
campamentos urbanos de verán. Engade que se enviou o venres a información a través de todos 
os centros escolares de Cambre.

E non habendo máis asuntos que tratar, remata a sesión sendo as dez horas e trinta minutos, do 
que eu, secretaria, certifico.

O presidente A secretaria

Manuel Rivas Caridad Maria Luisa de la Red Ampudia

